
 لاى خوێندكارانى زانكۆ هزرى خورافى ئاستى باوەڕبوون بە 
 

 2بەختيار أبراهيم فتاح  و  1أحمد على حمە محمود

ahmad.ali@univsul.edu.iq 
  سلێمانى/ عێراق، زانكۆى سلێمانى، كۆلێجى پەروەردەى بنەڕەت، بەشى زانستە كۆمەڵايەتيەكان1
 سلێمانى/ عێراق، زانكۆى سلێمانى، كۆلێجى پەروەردەى بنەڕەت، بەشى زانستە كۆمەڵايەتيەكان2

    https://doi.org/10.26436/hjuoz.2024.12.1.1300         03/2024بةلاظكرن:     11/2023ثةسةندكرن:  70/2023وةرطرتن: 

ئەستەمە هەروا  ،  خورافە وەك کولتورێکی بە جێماو ڕيشە و بنەچەيەکی ميتۆلۆژی و مێژوويەکی هەزارەها ساڵی هەيە

تاكەكانى   نێو  لە  بکرێت  بنەبڕ  ئاسانی  بەربڵاوی  ،  كۆمەڵگەدابە  ئاستی  پێوانەکردنی  توێژينەوەيە  ئەم  هزری ئامانجی 

لاى   هزرى خورافى ە لاى خوێندكارانى زانكۆ و زانينى گرنگترين بيرە خورافيەكان و ئاستى جياوازى بوونى  خورافي

ى بەكارهاتووە  ميتۆدى وەصف،  جۆرى خوێندن(،  شوێنى نيشتەجێبوون،  خوێندكارانى زانكۆ بەپێى گۆڕاوەكانى )ڕەگەز

وەصفكردنى   خورافىبۆ  زانكۆ  هزرى  خوێندكارانى  سلێمانيەو  ،  لاى  زانكۆى  خوێندكارانى  توێژينەوەكە  كۆمەڵگەى 

لە )   ،( خوێندكار وەك نمونە وەرگيراوە378) پاش وەرگرتنى  ( بڕگە پێكهاتوە  27توێژەر پێوەرێكى ئامادەكردوە كە 

داتاكان،  سترا شيتەڵكردنى  و  پێوەرەكە  بۆ  جێگيرى  و  ئەنجامانە:    ى  بەم  گەيشت  خورافىتوێژينەوەكە  زاڵە    هزرى 

لاى خوێندكارانى مێينە زياترە وەك لە خوێندكارانى ڕەگەز   هزرى خورافىبەسەر بيركردنەوەى خوێندكارانى زانكۆ  

نيش شارەكان  دەرەوەى  لە  كە  زياترە  خوێندكارانە  ئەو  لاى  و  لاى نێر  و  زانستيەكان   تەجێن  كۆلێجە  لە  خوێندكارانى 

 كەمترە وەك لەو خوێندكارانەى لە كۆلێجە پزيشكى و كۆلێجە مرۆييەكان دەخوێنن. 

 هزر ، زانكۆ، خوێندكار، ئەفسانە، خورافە:كليلە ووشەكان 

 پێشەکی  -1

ئەف ڕۆژەی  لەو  دواى    ێنراوەرمرۆڤ  نهێنييەکانی  بە 

لە  گەردوون هەبێت  تێگەيشتنى  تا  گەڕاوە  دياردە   گشتدا  ئەو 

دەدەن و  ژيانى و   نيە سروشتيانەى كە ڕوو  ئەميش وەڵامێكى 

پەناى ،  بۆيان دياردانە  جۆرە  لەم  تێگەيشتن  بۆ  زۆرجار  بۆيە 

خۆى بۆ دياردەكان و وەك  بردوەتە بەر تێهزرينێكى نا لۆجيكى  

كردوون سەيرى  لێكدانەوە  بۆ  لێ،  بنەمايەك  ئەم  نا  كە  كدانەوە 

مرۆڤى نوێدا بە هزرێكى  لۆجيكى و نازانستيانە لە لێكدانەوەى  

  رەگو ڕيشەيەكى خورافە  لە لايەكى ترەوە    خورافى ناودەبرێت.

کولتور مێژوو  لە  گەلانقوڵی  هەيە  ى  و  و    دا  بوون  ناخی  بە 

ڕۆچووە و  ،  ژياندا  دەستا  و  ئاڵوگۆڕ  نەوەدا  دوای  بە  نەوە 

پێدەکرێت. زانست    دەستى  پێشكەوتنى  خورافە سەرەراى 

هەر  ژيانی  لە  هەيە  بەرچاوی  و  ديار  و  پيرۆز  شوێنکی 

ڕۆڵ و  ،  بە بڕ و شێوە و فەنتازيای جياواز،  تاکێکی کۆمەڵگا

ئەويش بە پێی مێژوو  ،  کاريگەری و جێکەوتی بەجێ دەهێڵێت

 ژينگەی سروشتی. 

   کێشەی توێژینەوە: 1-1

دێر    فرە  گرفتە  لەو  يەکێك لە  و  بەردەوامی  بە  ڕەهەندانەی 

جياواز فۆڕمی  بە  ئەم  ،  زەمانەوە  تاکێکی  هەر  ڕووبەڕووی 

بە ڕێژە و ،  بە تايبەتی  فێرخوازانکۆمەڵە دەبێتەوە بە گشتی و  

جياواز و  ،  ئاستی  ناخ  و  هەست  لەسەر  هەيە  ڕەنگدانەوەی 

پەروەردەيی تاکێکی  هەر  بە  ،  دەروونی  و  بيت  ئەگەر 

 ت لە وتەو و کردار و هەڵسووکەوتياندا. ئاشکراش دەرنەکەوێ

بنەچەيەکی  و  ڕيشە  جێماو  بە  کولتورێکی  وەك  خورافە 

هەيە ساڵی  هەزارەها  مێژوويەکی  و  ئەستەمە  ،  ميتۆلۆژی 

نێو   لە  بکرێت  بنەبڕ  ئاسانی  بە  كۆمەڵگەداهەروا  ،  تاكەكانى 

نەرێنی   کاريگەری  و  ڕەنگدانەوە  خورافيە  هزرە  ئەم  چونکە 

سەر   بۆ  داهاتووهەيە  نەوەکانی  و  دواجاريش  ،  فێرخوازان 

دەبێت بە ڕاستييەك لەلايان و پيادەی دەکەن لە ژياندا. بۆيە ئەم  

لەلاى   خورافى  هزرى  مەبەستێتى    فێرخوازان توێژينەوەيە 

كە بداتەوە  پرسيارە  ئەو  وەلآمى  ڕوو  هزرى    بخاتە  تاچەندە 

 دا.  خوێندكارانى زانكۆخورافى بەربڵاوە لەناو توێژى  

   گرنگييەکانی توێژینەوە: 1-2

 چونكە:  لەئاستى تيۆريدا ئئەم توێژينەوەيە گرنگە

کۆمەڵايەتی .1 دياردەيەکی  ڕەهەندی   -خورافە  فرە  مێژوويی 

بۆيە گرنگى  ،  ڕێژەيی هەيە لەسەرجەم جومگەکانی کۆمەڵگادا

هەيە هەستيارەکان،  خۆى  بابەتە  لە  يەکێکە  کە و    چونکە 

 توێژينەوە كراوە لە بارەيەوە.  کەمترين 

دەدوێت .2 بابەتێك  لە  توێژينەوەيە  لە ،  ئەم  هەندێك  ئێستاش  تا 

لەسەر   قسە  بۆ  دەزانن  قەدەغەی  و  تابوو  بە  پەروەردەکاران 

پێدەکات،  کردنی هەستی  توێژەر  ئەوەی  ئێستاش  ،  وەك  هەتا 

زمانی   بە  سەرچاوەيەك  يان  توێژينەوە  وەك  چ  بابەتێك  هيچ 

 راوەتەوە. کوردی لای لێنەک

گرنگە چونكە ئەنجامەكانى ئەم   ەراكتيكيەووەها لەڕووى پهەر

بە   ڕونيەك  بەرچاو  و  توێژينەوەيەی  خوێندكاران 

تا  پەروەردەکاران   ناوەڕۆکی  دەدات    هزرى لە مانا و شێوە و 

 .تێبگەن خورافی و شارەزابوون بە داهاتووی فێرخوازان

 ئامانجەکانی توێژینەوە:  1-3

 لاى خوێندكاران  پێوانەکردنی  ئاستی باوەڕبوون بە خورافات -1

 زانينى گرنگترين بيرە خورافيەكان لاى خوێندكارانى زانكۆ  -2

جياوازى -3 ئاستى  خورافىبوونى    زانينى  لاى   هزرى 

)ڕەگەز گۆڕاوەكانى  بەپێى  زانكۆ  شوێنى  ،  خوێندكارانى 

 . (جۆرى خوێندن، نيشتەجێبوون

 توێژینەوە:  سنورەكانى 1-4

 خوێندكارانى زانكۆ بواری مرۆيی:  .1

 سلێمانی    زانكۆى سلێمانىسنورى شوێن:  .2

 7/2٠23/ 1تا  1/2/2٠23سنورى کات:  .3

 پێناسەی چەمك و زاراوەکان 1-5

ئايندەی خۆی لەسەر بناغەی هەوڵ   ئەو تاكەيە كە    :خوێندکار

بەدەستهێنانی   تا  خوێندن  لەسەرەتای  بنێت  بونياد  تێکۆشان  و 

بڕوانامەو خوێندنی باڵا بەرەو کەناری ئاراميو بەختەوەری و 

 (7٦،  2٠13  ،جگەر سۆز )سەرفرازی . 

خوێندکار    ، چالاک  تاكێكى  خوێندکار:  پێويستەزۆر  بەدوای   ە 

خوێندن   وەبەتەنگ  مامۆستا  زانياريدا   ، بێت  خوێندنەوە  و 

ئەگە بدات  زانست  نەخوڵقێنێ   رناتوانێت  کەشە  ئەو  خوێندکار 

لە    ، وەربگرێت  مامۆستاکەی  لە  زانست  بەئاسانی  ئەوەی  بۆ 

بڵاوکراوەو   لە  و  پەڕتوک  لە  و  کار  بازاڕی  لە  و  کۆمەڵ 

ئينتەرنێت وە بەدەستی بهێنێت ، خوێندکار لەکەشێکی گونجاوو  

دا کراوە  هەبێت    ژينگەيەکی  ئامادەيی  فێربوون  وەرگرتنی  بۆ 

دۆزينەوەی   توانای  و  بوەستێ  کێشەکان  بەرامبەر  ئەوەی  بۆ 

(  . گرفتەکان  تەنگەچەو  بۆ  هەبێت  و چارەسەری    قەرەداغى 

 . (7  ، 2٠٠7 ،سروە

 پێناسى توێژەران بۆ خوێندكار:  

چوارچێوە لە  كە  دەگرێتەوە  تاكانە  ئەو  گشت  ى بەهەموو 

سيستەمێكى ڕێكخراو نيشتمانيدا قۆناغەكانى خوێندن دەخوێنن، 

بە پێى پێودانگە نێودەوڵەتيەكان و بەمەرجى بوونى مەنهەجێك  

 كە تاكەكەى پێوە وابەستە كرابێت. 

 پێناسەی خورافە: 

مرۆڤايەتييدا  لەگەڵ  کە  وەها  تەمومژاوی  و  ئاڵۆز  بابەتێکی 

هەبێت ب،  بوونی  مشتومڕێکی  ئێستاش  تا  کۆتايی  بۆيە  ێ 

پێش  ئەفسانە  ئايا  کە  پێدەکات  دەست  بەوە  ئەويش  لەسەرە. 

ڕاستيدا   لە  ئەفسانەيە  پێش  ڕەفتار  يان  پيرۆزەکانە  ڕەفتارە 

بۆچوونێك بيرو  بۆ  ملکەچبوونی  پاش  بۆ  ،  مرۆڤ  هانا  ئەوسا 

نواندنی ڕەفتاری پيرۆز دەبات. واتە هەبوونی دياردە و لايەنە 

دەکەوێ،  پيرۆزەکە بەلامانەوە  پيرۆزەکەکە  ڕەفتارە  پێش  ، تە 

پێش   ئەفسانەکان  بڵێين  ئەگەر  لۆجيکييە  شتێکی  حاڵەتەدا  لەم 

گەرميانی  ( هەڵداوە  سەری  و  کەوتوە  پيرۆزەکان  ،  ڕەفتارە 

و ،  (2-3،  2٠٠1 الخرافيات  )قاموس  فەرهەنگی  هەروەها 

دەڵێت:،  الأساطير( و  دەکات  خورافە  )شعبيا(:    باسی  خورافە 

  گێڕانەوەی ئەفسوناوی ميللی و خۆڕسکی ماناداری سيمبوڵييە 

، يا هۆنراوە،  )أدبيا(: چيرۆکێکی کورتە بە شێوەی پەخشان  و

،  1٩٩٦،  ڕووداوەکان و کەسايەتييەکان ئەفسوناوين )بادنجکي

٩-1٠ .) 

و   زيادەڕۆيی  لە  پڕە  و  پاڵەوانسازييە  حيکايەتێکی  خورافە 

بەڵام پاڵەوانەکانی بريتين لە بەشەر يان ،  کرداری بانسروشتی

)السواح،  جنۆکە نييە  تيادا  ڕۆڵێکی  هيچ  ،  2٠21،  خواوەند 

 (.  2٦ل

پاڵس: سروتێکی    پێناسەی  چەند  مومارەسەکردنی  لە  بريتييە 

دوورن لوجيکەوە  لە  گشتی  شێوەيەکی  بە  کە  ،  باوەڕدارانە 

لە   ترسان  يان  نەزانينی  ئەنجامی  لە  ئاماژە  ،  نادياريیبريتيين 

نەزانراو و  نەبينراو  هێزێکی  چەند  بە  باوەڕبوون  بۆ  ، دەکەن 

کاريان  دياريکراوەوە  سروتێکی  چەند  ڕێی  لە  دەتوانرێت  کە 

 (.٤2، 2٠٠1، تێبکرێت )پاڵس

مير: لوسی  پاڵەوانەكانى   پێناسەی  كە  چيرۆكێك  لە  گوزارشتە 

مرۆڤن  يان  سروشتين  سەرو  بونەوەرێكى  كات  ،  زۆربەى 

لێى بابەت مەبەست  ڕابردووە  ڕووداوى  هەندێك  چيرۆكەكە  ى 

هەندێك   گێڕانەوەى  يان  كەسەكان  ئەزمونى  گێڕانەوەى 

خەڵكدا   لەنێو  هەر  بۆيە  ميلليە  فۆلكلۆرى  ناو  ڕوداوى 

 (.3٩1، 1٩83، دەستاودەست دەكات )مير

ئەنجلش: يا    پێناسەی  چالاکی  يا  ئايينی  نيمچە  باوەڕێکی 

ئاينييە نيمچە  درێژکراوەی  ،  هەڵسوکەوتێکی  يا  گشتی  بە 

پێشوەختە ئايينی  ئەم ،  باوەڕی  هاوشێوەيەيی  گەندەڵی  يا 

 (.12، 1٩83، باوەڕەيە )عيسوی

تيۆرى: بنەمای   پێناسەی  لەسەر  ڕێکخراوە  بيروباوڕێکی 

کات و  ،  لە دا کەوتدا بوونی نييە،  خەياڵ و ئەفسون بونيادنراوە

و ناديارە  جار ،  دانەرەکەشی  زۆربەی  نييە.  باوەڕ  جێگەی 

و   پەند  و  داڕێژراوە  ئاژەڵان  يان  مرۆڤەکان  زمانی  لەسەر 

 دانای تيادا بەرجەستەيە 

 

 

 توێژینەوەکانی پێشوو:  1-6

)زعرور -１ بەناونيشانى1٩72،  توێژينەوەی  دەرخستنى  (   :

خرافە  ئاستى   بە  و باوەربوون  خوێندكاران  لەنێوان 

لەسەر   مەيدانی   ڕەفتاريان. ڕەنگدانەوەى  توێژينەوەيەکی 

 لەسەر فێرخوازانی زانکۆکان لە لوبنان

لاى   خوڕافيە  بيرى  ئاستى  زانينى  توێژينەوەكە  ئامانجى 

جۆرى   و  ڕەگەز  گۆڕاوەكانى  جياوازى  بەپێى  خوێندكاران 

بەكارهاتووە،  خوێندن وەسفى  كۆمەڵگەى ،  ميتۆدى 

لەتوێژي  بريتيبووە  کوڕن٦٠٤)  نەوەكە  و  کچ  فێرخوازی   )  ،

كۆكردنەوەى    (٥٩)  پرسيارنامەيەكى بۆ  بەكارهاتووە  بڕگەى 

توێژينەوەكە نمونەى  لە  توێژەر   .زانياريەكان  ئەنجامدا  لە 

بە  دەبێتەوە  کەم  خورافە  کە  دەرئەنجامەی  ئەو  گەيشتۆتە 

زانکۆ  فێرخوازی  کچە  هەروەها  فێربوون.  ئاستی  زيادبوونی 

فێرخوازانی  هزرى  زياتر هەڵگری   لە کوڕەکان. و  خورافەن 

فێرخوازانی بەشە   لە  بەشی وێژەيی زياتر هەڵگری خورافەن 

خو کە  وايە  پێی  وە  باری  زانستييەکان.  ژێر  ناچێتە  رافات 

 لێکۆڵينەوەی ئەزمونکارييەوە. 

)يحيى -２ بيرباوەڕى   (2٠٠٩،  توێژينەوەى  ناونيشانى:  بە 

زانكۆ خوێندكارانى  لاى  لە    خورافى  موصل  شارى  لە 

 عێراق.

لاى  خورافيە  بيرى  ئاستى  زانينى  توێژينەوەكە  ئامانجى 

زانكۆ ڕێژەى  ،  خوێندكارانى  دەرخستنى  هزرى هەروەها 

و    خورافى خوێندكاران  لاى لاى  خورافى  بيرباوەڕى  زانينى 

)ڕەگەز جياوازى  بەپێى  بارى  ،  پسپۆڕى،  خوێندكاران 

خوێندن،  كۆمەڵايەتى توێژينەوەكە   (قۆناغى  كۆمەڵگەى 

مو زانكۆى  توێژينەوەكە  خوێندكارانى  نمونەى  و  بووە  صل 

( لە  خوێندكار2٥٩بريتيە  )پێوەرێ،  (  بڕگەى ٤8كى   )

ئەوەى   گەيشتوەتە  توێژينەوەكە  ئەنجامى  و  كە بەكارهاتووە 

خورافى هەيەو    هزرى  بوونى  خوێندكاران  هزرى لاى 

ڕەگەزى مێ زياترە وەك لە ڕەگەزى نێر و لاى   لاى  خورافى

بەڵام  چوارەم  قۆناغى  لە  وەك  زياترە  يەكەم  قۆناغى 

 خوێندكاران جياواز نين بەپێى پيسپۆرى و بارى كۆمەڵايەتى.  

)فرحان -３ ناونيشانى2٠1٥،  توێژينەوەى  بە   )  :

   بيركردنەوەى خورافى و پەيوەندى بەهەندێك گۆڕاوەوە

خوراف  توێژينەوەكە  ئامانجی  بيرکردنەوەی  لاىزانينی   يە 

عێراق و  ليبيا  لە  زانکۆ  لە    خوێندکارانی  بەراوركردن  و 

و   دا  جياوازی  نێوانيان  گرنگی  لە    فىخورا  هزرىزانينی 

نێوان خوێندکارانی زانکۆ بەپێی گۆڕاوەکانی ڕەگەز و قۆناغی 

خوێندنو  خوێندن   لە .  جۆرى  بەكارهاتووە  وەسفى  ميتۆدى 

نمونەى نەوەكەداو  توێژي  لە  زانياريەكان  پێوەرێكەوە  لەڕێگەى 

وەرگيراوە   ئەو توێژينەوەكە  گەيشتووەتە  توێژينەوەکە 

( کە  بڕگە7ئەنجامەی  كاريگەرى  (  پێوەرەكە  لە  ى  بەرزيان 

  8لە کاتێکدا  ،  نێوان خوێندکارانی زانکۆ لە عێراق وەرگرتووە

بەرزيان لە نێوان خوێندکارانی زانکۆ لە ليبيا    كاريگەرىبڕگە  

هەروەها دەرکەوتووە کە جياوازييەکی بەرچاوی ،  وەرگرتووە

خوراف بيرکردنەوەی  لە  هەيەئاماری  خوێندکارانی    ى  لەنێو 

و  ،  زانکۆدا خوێندن  قۆناغی  و  ڕەگەز  گۆڕاوەکانی  بەپێی 

 پسپۆڕی زانستی. 

)سليمان -４ ناونيشانى:  2٠17،  توێژينەوەى  بە  زرى ه( 

لاى   خورافى دەروونيەوە  دروستى  بە  پەيوەندى  و 

 خوێندكارانى پەيمانگاى هونەرە جوانەكانى خانەقين

لاى  خورافيە  بيرى  ئاستى  زانينى  توێژينەوەكە  ئامانجى 

لاى    خوێندكاران خورافيە  بيرى  ئاستى  زانينى  هەروەها  و 

هەروەها زانينى پەيوەندى  ،  خوێندكاران بەپێى گۆڕاوى ڕەگەز

خورافىنێوان   دەروونى  هزرى  درووستى  كۆمەڵگەى ،  و 

هونەرە  پەيمانگاى  خوێندكارانى  لە  بريتيە  توێژينەوەكە 

( و  خانەقين  نمونە  1٠٠جوانەكانى  وەك  خوێندكار   )

كە  ،  وەرگيراوە دەركەوتوە  خورافىلەئەنجامدا  لاى    هزرى 

و   نيە  بوونى  لەبارخوێندكاران  درووستى خوێندكاران  ێكى 

 دەروونى باشدان. 

بەسەرنجدان لە توێژينەوەكانى پێشوو  گفتوگۆى توێژينەوەكان:   -٥

روپێويان  يان  وەصفى  ميتۆدى  سەرجەميان  كە  دەردەكەوێت 

پێوانەكردنى  بەكارهێناوە،   بۆ  بەكارهێناوە  پێوەريان  هەروەها 

كە   خوێندكاران،  لاى  خورافە  هزرى  بوونى  ئەم  ئاستى  وە 

لەگەڵ ئەم توێژينەوەيەدا خەسڵەتانە تا ڕ  ادەيەکی زۆر هاوتايە 

لای  خورافە  بوونی  ئاستی  پێوانەکردنی  بۆ  پێوەری  کە 

وەسفی   ميتۆدی  هەروەها  کارهێناوە،  بە  زانکۆ  خوێندکارانی 

ئەنجامەکانی  ئەوە  سەرەڕای  توێژينەوەکەدا  لە  بەکارهێاتوە  

جگە  توێژينەوەيەدا  ئەم  لەگەڵ  هاوتان  پێشوو   توێژينەوەکانی 

توێژينەوەی   ئەنجامەکانی    (2٠17)سلمان،  لە  لەگەڵ  دژە  کە 

 ئەم توێژينەوەيەدا

 لایەنى تيۆرى  -2

   :مرۆیىعەقڵى هزرى خورافى و  2-1

و    خۆشبەختی  پێناوی  لە  کە  ئەفڕينراوە  وا  مرۆڤ  سروشتی 

بکاتەوە تاقی  ئەگەرەکان  هەموو  ساغيدا  بە ،  لەش  ئەويش 

و   بابەتەکان  ڕاڤەکردنی  بۆ  پاساوهێنانەوە  و  پۆزش 

توێژەران  ،  ڕووداوەکان کە بگونجێت لەگەڵ هەست و نەستيدا

هەوڵيداوە لە بوون و  ،  مرۆڤ لە سەرەتادا،  لەسەر ئەوە کۆکن

تێبگاتگ خۆی  بوونی  و  بردۆتە  ،  ەردوون  پەنای  ئەمەش  بۆ 

،  بەر جۆرێك لە بيرکردنەوە کە پاشان ئەم بيرکردنەوە تايبەت

ناوی ، لەلايەن زانا و فەيلەسوف و توێژەرانەوە لەم سەردەمەدا

خورافەش  و  ئەفسانە  وەردەگرێت.  خورافەی  يان  ئەفسانە 

ئاين کە ڕۆڵی    فەلسەفە و زانست ميکانيزمێك بووە،  هەروەك 

لە دنيای   (18،  2٠1٠،  گرنگی بۆ مرۆڤايەتی گێڕاوە )قەزاز

بەشەکانی   و  مرۆڤ  نێوان  لە  سنورێك  سەرەتاييدا  مرۆڤی 

نييە سروشتدا  نيە  ديکەی  بوونى  ئارامى  بە  هەستكردن  لە   و 

مرۆڤی   زۆرە    هێزى  سەرەتاييەوەڕوانگەی  ئەوەندە  سروشت 

خودايەكە   بۆخۆى  سروشت  بەشێكى  هەر  کەمانگەركە   ( ،

بە  ،  (1٠2،  2712 پەينەبردنييەوە  سونگەی  لە  هەروەها 

گەردوون خورافە ،  نهێنيەکانی  و  ئەفسانە  و  سيحر  بۆ  پەنای 

)حەسەن سەرەتا  لەبەرئەوەى    (.21،  1٩٩7،  بردووە  مرۆڤ 

يان ،  ئەوسا بەهۆی ترسەوە،  کە باوڕ بە بيروبۆچونێك دەکات 

خۆ  ئاسودە  ،  نزيکخستنەوە  بۆ  بۆ  دەنوێنێ  ڕەفتارانە  ئەو 

)گەرميانی شێواوەکەی  مێشکە  و  دەروون  بە  ،  بەخشينێك 

کە  .  (3،  2٠٠1 دەردەکەوێت  کاتێك  مرۆڤخورافە    ئاوەزى 

جياوازپەى   خەسڵەتی  ژمارەيەك  لە  بە  يان   دەبات  بابەتێکدا 

دەشێت خورافە و وەهم لەسەر هەموو هەستێکی  و    پاڵنەرێکدا

و  ،  دەربکەوێتمرۆيی   لێدان  دەست  و  بيستن  و  بيبنين  کە 

بۆيە ،  (٥8،  2٠٠1،  بۆنکردن و تام کردنيش دەگرێتەوە )پاڵس

لێكدانەوەكانى لەسەر بنەماى عەقڵ  مرۆڤى سەرەتايى هەميشە  

بووە،  نەبوون هەستەكانى  بنەماى  لەسەر  بە ،  بەڵكو  بەڵام 

گەشەى تێپەر و  مرۆيى  بيرى  گەشەسەندنى  و  كات  بوونى 

كە   بڕوايەى  ئەو  گەيشتوەتە  مرۆڤ  و زانست  مرۆيى  دياردە 

بكرێت بۆ  تريان  لێكدانەوەى  دەكرێت  ئۆگست  ،  سروشتيەكان 

ئاماژە    ( auguste comte)  كۆمت  دا  پۆزەتيفيزم  تيۆرەى  لە 

قۆناغى يەكەمى بيركردنەوەكانى مرۆڤ پشت  بەوە دەكات كە  

پاشان ،  دەبەستێت  هزرى خورافىبە لێكدانەوە نازانستيەكان و  

 ( زانست  پاشان  و  ئاينى  پاش  (22Neill, 2011 ,بيرى  ئەم . 

زانستى پێشكەوتنى  و  مرۆڤ  هزرى  لە  پێشكەوتنە  ،  هەموو 

تێرامانەكانى مرۆڤە لەسەر  ئەوەى جێگەى سەرنجە لێكدانەوەو  

و خورافى پرەنسيبەکانی  ،  بنەماى خەياڵى  لە  داماڵراو  مرۆڤی 

جۆر  ،  عەقڵگەرايی بە  جۆر  شێوازی  و  ڕێگە  چەندەها 

بکات پيادە  خورافە  شێوەکانی  ئەوەی  بۆ  بە  ،  دەدۆزێتەوە 

دڵەڕاوکێ   لە  دوور  دڵنيای  لە  جۆرێك  بە  گەيشتن  ئامانجی 

ئارامی نا  دەروونی  و  دڵ  نەبێت  ،  بخزێنێتە  هيچ  کەم  لايەنی 

، هاوسەنگييەك فەراهم بهێنێت بۆ داهاتووی ژيانی بەختەوەری

ئەگەر مرۆڤ نەيتوانی بە شێوەيەکی مادييانە بەرزەفتی   چونكە

بکات و ،  چارەنوووسی  وەهەم  بەر  بباتە  پەنا  دەدات  هەوڵ 

دەکات ڕەنگين  پێ  بارە  ،  واقيعی  بەرگەگرتنی  بۆ 

و  خورافی  چارەسەرە  بەر  دەباتە  پەنا  ئەوا  قورسەکانيشی 

)حيجازی بەرزەفتکردنی  ،  (23٤،  2٠1٦،  ئەفسوناويەکان 

چارەنوس ئەفسووناويی  جڵەوکردنی  و  واقيع  ،  خورافييانەی 

دابڕووخێت   تەواوی  بە  مرۆڤ  ئەوەی  پێش  کە  هۆکارن  دوو 

دەبات بۆ  پەنايان  بکات  ملکەچ  لەو ،  يان  بردنەش  پەنا  ئەو 

و   بداتەوە  واقيع  بەرپەچی  ناتوانێت  کە  دەبێت  کاتەدا 

)حيجازیڕووبەڕ ببێتەوە  ،  (23٥  -23٤،  2٠1٦،  ووی 

ئەمەش جێگەى تێڕامانە كە مرۆڤ هەبێت لەم سەردەەدا پشت 

ببستێت لە لێكدانەوەيدا بۆ دياردەكان كە لە بە وەهم و خورافە  

،  کۆمەڵگا کاتێك پاشەکشە دەکاتبۆيە  ،  دەوروبەرى ڕوودەدەن

غيابی کە ميتۆس شوێنی لۆگۆس دەگرێتەوە. بە واتايەکی تر لە  

برەوی   داکەوتوو  و  سوننەتی  عاداتی  و  خورافات  کە  عەقڵدا 

دەکرێت مەنتيق  لە  پشت  و  فەزايەکی ،  پێدەدرێت  ئيتر 

)بازگر دەبێت  خۆش  خورافاتە  ئەم  بۆ  ،  2٠12،  مەترسيدار 

17٤ .) 

 خورافە لە کۆمەڵگای مۆدێرنەدا: 2-2

پێشکەوتنی  هەرچەندە ميللەتان هەنگاوی باشيان بڕييوە لە  

بەڵام هيچ نەتەوەيەك دەستەبەرداری  ، ژياری و تەکنولوجيادا

بيروباوەڕی خورافی و لێکدانەوەی چيرۆکی خەياڵاوی خۆی  

خورافە نەمايشی خۆی دەکات لە ناخ و دەروونی  ، نەبووە

مرۆڤدا وەك بەشێکی دانەبڕاو و جياکەرەوە لە کەلەپووری 

 .مرۆڤايەتی

قوڵايی  لەسەر  کە  قوڵەيە  و  گشتگير  کاريگەرييە  ئەو  خورافە 

و   نەست  و  دروستی    باوەڕىهەست  مرۆڤەکان  ، دەبێتکۆی 

هەرچەندە مرۆڤ بانگەشەی زانستيبوون و ئەقڵانيبوون بکات  

کاريگەريی   ژێر  کەوتنە  لە  دوورە  کە  لێبدات  ئەوە  لافی  و 

ميتافيزيکييەکان و  ڕوحيی  لە ،  بابەتە  جۆرێك  بە    بەڵام 

نابێت   دەرباز  هەر  هەژموونە  و  کاريگەريی  لەو  جۆرەکان 

هزری خورافی چەسپاوە  چونكە  ،  (237،  2٠1٦،  )ميراودەلی

مرۆڤدا ناخی  قوڵايی  شێوەيەك،  لە  زانستدا   بە  سەردەمی    لە 

بنبڕنەبووە باردا  ،  هێشتا  لەهەندێك  لە  هەرچەندە  کەسەکە 

شيکار زانستی  بەپيی  بێت.  ڕۆشنبيريشدا  ئاستی  ی  بەرزترين 

ناديارييەکانيەوە و  تارمايی  و  ڕوح  بە  دەرئەکەوێت  ،  خورافە 

مرۆڤ.)مستەفا دەروونی  دروستکراوێکی  ،  2٠17،  وەك 

ڕەچەتەی    تەنانەت،  (31ل بۆ  دەبەن  پەنا  نەخۆشەکان 

ميللی و  ،  جادووگەرانی  درێژخايەن  نەخۆشييە  بۆ  تايبەتی  بە 

بۆ  ،  سەختەکان دەبات  پەنا  ئەنگێزەدا  کاتی  لە  مرۆڤ  چونکە 

دەربازبووند بۆ  بێت.  ،  ەرچەيەك  خورافەش  ئەگەرچی 

 (. 18،  1٩83، )عيسوي

زانست   بە  خورافە  هزرى  مێژووى  تێكەڵبوونى  كەڵەكەبووى 

هەتا ئێستاش دەست بەرداری نەبووە. مرۆڤايەتی مرۆڤايەتيە و  

بۆ ماوەيەکی دوورو درێژ بەسەر سوڕماوی لە نێوان خورافە  

ژياوە زانستدا  كە  چونکە  ،  و  جياکەرەوە  وايدەبينێت  هێڵی 

  چونكە مرۆڤ   (31،  2٠17،  ڕوون نييە لە نێوانياندا )مستەفا

ئاشکرايی و  ،  بوونەوەرێکی ئاڵۆزە چەند حەزی بە ڕوونی و 

عەقڵانی بوونی بيرکردنەوە و بەر خورد هەيە بۆ تێگەيشتن لە 

ئاواش پێويستی بە چەندين وێنە ، دونيا و لە خۆی و لە کۆمەڵگا

ميکان و  و  خۆکردن  لە  فێڵ  و  خۆخەڵەتاندن  تايبەتی  يزمی 

   (.277، 2٠13،  بەرهەمێنانی وەهم هەيە )قانيع

   جياوازی نێوان ئەفسانە و خورافە: 2-3

هەندێك لە ڕۆشەنبيران و نوسەران ) ئەفسانە و خورافە( لێك 

دەچوێنن بەيەکيان  و  ناکەنەوە  فەرهەنگەکانی ،  جيا  لە  هەتا 

ئەم دوو زاراوەيە زۆر بە زەقی  ،  کورديشدازمانی عەرەبی و  

هەرچەندە ئەفسانە و خورافە حيکايەتی  ، ماناکانيان تێکەڵ دەبن

لە   دياردەخەين  بە  جياوازيەك  چەند  لێرەدا  خەياڵين.  و  ميللی 

 نێوان ئەم دوو چەمککە وەك: 

ئەدەبی  -1 گوزارشتێکی  سيمايەکی ،  هێماييە  -ئەفسانە 

نێو   دەچێتە  و  هەيە  نالۆجيکييەوەشيعرييانەی  و  ،  ڕەهايی 

تيايە وروژاندنی  و  و  ،  تەشويق  فێرکردن  و  فيکری  مەبەستی 

هەيە و  ،  پەروەردەيی  خورسکی  خورافيدا  حيکايەتی  لە  بەڵام 

دەکرێت خەياڵدا  لە  ئەندازە  بێ  لە  ،  زيادەڕۆييەکی  جۆرێك  بە 

 . (٤٥، 2٠1٥، باوەڕهێنان دوور دەکەوێتەوە ) ئەسوەد

خۆی  -2 ڕۆڵی  کاتێك  و    ئەفسانە  ئايينی  بۆنەی  کە  دەگێڕێت 

پێويستيان بە پاساو   يا فەرمانی ئاکاری و کۆمەڵايەتی  سروت 

ڕابردوو،  بێت کۆنی  سەردەمانی  ، ڕاستەقينە،  بەڵگەی 

خورافیبەڵام  ،  بخوازن،  پيرۆزکردن گوزشتەی  کە  ،  سەر 

دەيوروژێنێت ئاساييەوە  نا  واقيعێکی  بە  کردن  ،  پەيوەنديی 

مێژووييەکانی   ديمەنە  و  بەسەر  ئارام   ( دەکرێتەوە  ڕابردوودا 

 (. 33،  2٠1٥، ئەوانی تر

لە    -3 کە  جيهانێك  بارەی  لە  تەقليدييە  چيرۆکێکی  ئەفسانە 

کاتی ديار نييە و نەناسراوە و دانەرەکەشی  ،  واقعدا بوونی نييە

پياو و ئاژەڵ و خواوەند و ڕوح ،  پاڵەوانەکانی خەياڵين،  ناديارە

)ئيسماعي ميتافيزيك  کراوی  بەڵام ،  (1٦2،  2٠٠٤،  لئافرێدە 

لەسەر ،  خورافە زۆر دوور بووە لە واقيع و جێی باوەڕ نەبووە

  ( دەربڕيووە  حيکمەتی  و  پەند  ئاژەڵ  يان  ئينسان  زمانی 

 (.  ٤٥، 2٠1٥، ئەسوەد

و    -٤ ئايينی  سيستمێکی  بە  وابەستەيە  و  پيرۆزە  ئەفسانە 

و   کەسايەتی  خورافەکان  بەڵام  دياريکراوە.  ڕێباوەڕێکی 

ڕووداوی سەير و سەمەرە و باسی دێوو جنۆکە و خوداکانيان  

تێدايە،  تێدايە پەرجوويان  و  سەير  شتی  پيرۆز  ،  باسی  بەڵام 

 (. 1٤2، 2٠1٥،  نين. )ئارام حاجی و ئەوانی تر

دەمێنێتەوە  -٥  جياواز  چنراوێکی  وەکو  هەميشە  ،  ئەفسانە 

ئەو   وەك  کولتوريی  ڕۆڵێکی  خورافە  دەشێت  چی  ئەگەر 

بەڵام خورافە حيکايەتێکی پاڵەوانسازييە ،  سانە ببيننڕۆڵەی ئەف

،  2٠21،  و پڕە لە زيادەڕۆيی و کرداری بانسروشتی )السواح

2٩ .) 

نا    -٦ جيهانێکی  بەرهەمی  ئەفسانە  دەڵێت:  فرۆم  ئەريك 

و  دينی  هزری  و  هێما  لە  پڕيەتی  زمانەکەشی  و  عاقڵانەيە 

)فرۆم،  فەلسەفی خۆدەگرێ  لە  ئەخلاقيش  هزری   ،تەنانەت 

بەڵام خورافە خۆی لەو بابەتە جەوهەريانەی ،  (17٦،  1٩٩2

عەلی )حمە  دەکات.  باسی  ئەفسانەکان  کە  نادات  و   بوون 

 (. 2٠8،  2٠18، ئەحمەد

خورافی:   2-4 هزری  و  زانستی  هزری  نێوان    جياوازی 

چەندەها   بە  کردووە  گوزەری  مرۆڤ  بيرکردنەوەی  هزرو 

جياوازدا درێژايی  ،  قۆناغی  مێژوودابە  لەو  ،  چاخەکانی  زۆر 

وەك جۆن  ،  بيرمەندانە جياوازن لە دياريکردنی ئەو قۆناغانەدا

ئارثەر بنشلی.... هتد. هزری خورافی  ،  ئۆگست کۆنت،  دێوی

لۆجيکی و  زانستی  هزری  لە  بونياد  ،  جياوازە  ئەوەی  لەبەر 

لەسەر   يا  کردن.  هەست  پتەوی  بنچينەيەکی  لەسەر  نەنراوە 

هۆکار هۆو  زۆركات ،  پەيوەندی  مرۆڤەوە  ديدى  لە 

و   زانستی  ڕاستی  نێوان  لە  هەيە  جەوهەری  جياوازييەکی 

و ڕاستی خورافی  ،  ڕاستی زانستی ڕێژەييە،  ڕاستی خورافيدا

)عيسوی دەڕوات.  ڕەهای  و  گشتگيری  ،  1٩83،  بەرەو 

ئەوتۆيان    هەروەها،  (28ل جياوازييەکی  ئەرکەوە  ڕووی  لە 

ڕاڤ،  نييە بۆ  دەدات  هەوڵ  دياردەکانی  هەردووکيان  ەکردنی 

مرۆڤ و  ،  دەووروبەری  بەسەرداگرتن  دەست  ئامانجی  بە 

جياوازييەکی گەورە لە نێوان   لەلايەكى ترەوە ،  بەرزە فتکردن

هەيە هێزی  ،  هەردووکياندا  بەکارهێنانی  بە  ئەوەيە  ئەويش 

ئەزمونگەريوو  ،  باڵايە بە  پاپەندە  زانستی  هزری 

ن،  عەقڵگەراييەوە هێزی  خورافی  هزری  و  بەڵام  اديار 

باڵا  سبان ڕوحی  ،  بەسەريدا   زاڵەروشتی  بۆ  بردن  پەنا  وەك 

)عيسوي فاڵگرەوەکانيان.  و  شەيتان  و  ،  1٩83،  شەڕەنگێزی 

1٤  .) 

تايلۆ كلاسيكى   Edward Burnett) رئەنسرۆپۆلۆجيستى 

Tylor)  كە ڕوو  دەخاتە  كە  ئەوە  خورافى    ئەوەى  و هزرى 

ناتەبان   ڕوو  دەيخەنە  زانستى  كە هزرى  نا  ئەوە  لەبەر  تەنها 

خورافى   بابەتيەهزرى  زانستى  يەو  بەڵكو ،  كەسى 

بەڵام  ،  هەردووكيان ڕوونكردنەوەيان هەيە بۆ هەر دياردەيەك

بەڵگەوەلێكدانەوەكان   هێنانەوەى  لەڕووى  هزرى ،  جياوازن 

بە   دەكات  وابەستە  دياردەكان  و  خورافى  خوداوەند  هێزى 

بەڵگە ،  سەروسروشت دەكاتە  دياردەكە  خودى  زانست   بەڵام 

دەقێکی  ،  (2٤،  2٠1٤،  )سيجال وەک  تايلۆر  کاتێکدا  لە 

لەگەڵ   مامەڵە  بەو  بەڵام  ،  دەکات  خورافەسەربەخۆ  فرايزەر 

، رافەبۆ ڕوودانى خو  ڕێوڕەسمانانەوە دەبەستێتەوە کە هۆکارن

بۆ   فرايزەر  و  تايلۆر  تێڕوانينی  لەگەڵ  ئاستەنگی  گەورەترين 

زانست  خورافە سەرەتايی  تيۆريستێکی  لە  انە  بێتوانايي،  وەک 

لە دوای هاتنی زانست. ئەگەر    خورافەڕەوايەتيدان بە بوونی  

بۆچی هێشتا بوونی هەيە؟   لە زانست زياتر ڕۆڵی نييە  خورافە

بمێنێتەوە    خورافەتايلۆر و فرايزەر هەرچييەک لە    بە بۆچزنى

زانست   هاتنی  ئەرکێکی ،  نييە  خورافەدوای  هيچ  چونکە 

ديکەوە لايەکی  لە  نادات.  ئەنجام  فەيلەسوفی  ،  زانستی 

( پێيوايە  1٩2٠-1٩٩٦هاوچەرخی ئەڵمانی هانس بلومبێرگ )

لە پاڵ زانستدا بەڵگەی ئەوە دەخاتە   خورافەکە بەردەوامبوونی  

ئەنجام   خورافەکە  ڕوو   زانستی  ئەرکی  هەمان  "هەرگيز" 

فرايزەر  نە  و  تايلۆر  نە  و  بلومنبێرگ  نە  بەڵام  نەداوە. 

ئەفسانە بۆچی  کە  ناکەن  پێشکەش  يان  ،  ڕوونکردنەوەيەک 

لە برەودان و    ئايين بە گشتی جێگەى تا ئەم سەردەمەش هەر 

 ( 33-32،  2٠1٤، باوەڕو لێكدانەوەن بۆ دياردەكان )سيجال

 و تيۆرانەى ڕاڤەى خورافە دەكەنئە 2-5

بەپێى ئەم تيۆرە ئەو خورافانەى   :تيۆری عەقڵانيەتى خورافە

دامەزراون مرۆڤ  هەستی  بنەمای  ئەفسانەيەکی    لەسەر 

سەرەتايى   مرۆڤى  لاى  عەقڵانى  تيۆرى  بەپێى  عەقڵانييە. 

و    خورافە سروشتييەکان  ڕووداوە  لە  زياتر  تێگەيشتنێكى  بۆ 

د لەسەرو  هێزانەى  بونيادنراوەئەو  مرۆڤەوەيە  ،  ەسەڵاتى 

خوداوەندەکان  کە  دەکاتەوە  ڕوونی  تيۆرە  ئەم  هەروەها 

ئەو ڕووداوە سروشتيانەيان کردووە وەک  ،  کۆنترۆڵی هەموو 

لێكدانەوەى كلتورە جياوازەكانە ،  نموونەی ئەم جۆرە خورافانە

كلتورە جياوەزەكان ڕوونی دەکەنەوە  ،  بۆ دروستبوونى مرۆڤ

چۆن   مرۆڤ  چييان  کە  خوداوەندەکان  و  بووە  دروست 

بەکارهێناوە بۆ دروستكردنى و ئەو کردارانەی کردوويانە بۆ 

 .دروستکردنی مرۆڤ و بوونەوەرەکان

خورافە كردەيى  چۆنيەتی    :تيۆری  لە  باس  تيۆرەيە  ئەم 

لە پەروەردەى ئەخلاق و ڕەفتاری   بەکارهێنانی خورافە دەكات

بير کە  دەکات  لەوە  باس  و  خورافيەكان کۆمەڵايەتی  ە 

كۆمەڵگەى  تاكەكانى  كۆمەڵايەتى  كۆنترۆڵى  تا  دروستكراون 

بەجۆرێك لە ڕێگەى بيرى خورافيەوە كارێك ياساخ  ،  پێبكرێت

دەبێت   يان  نەدەن  ئەنجامى  تا  كۆمەڵەكە  تاكەكانى  لە  دەكات 

بدەن بۆ  ،  ئەنجامى  خورافە  کە  دەکات  لەوە  باس  هەروەها 

دەکرێن و خزمەت بە ئەرکی    کۆنترۆڵی کۆمەڵايەتی دروست 

 .دەستەبەرکردنی سەقامگيری لە کۆمەڵگادا دەکەن

خورافە پێکهاتەيی  خورافە   :تيۆری  تيۆرەيە  ئەم  بەپێى 

مرۆڤ   هەستی  بنەمای  لەسەر  کە  ئەوانەن  پێکهاتەييەکان 

ديوی عەقڵی مرۆڤ ،  دامەزراون ئەفسانە هەردوو  ئەم جۆرە 

ەشبوو و خودی داب،  نيشان دەدەن: لايەنی باش و لايەنی خراپ

دەدەن نيشان  مرۆڤ  سروشتی  نيشان  ،  دووانەی  هەروەها 

 .دەدەن کە چۆن عەقڵی مرۆڤ دەتوانێت باش و خراپ بێت

تيۆری دەروونی خورافە باس لەوە   :تيۆری دەروونی خورافە

دەکات کە سەرچاوەى خورافە هەست و سۆزی خودى مرۆڤە 

دەگرێت.   سەرچاوە  مرۆڤەوە  نەستى  لە  لە  و  کولتوورەکان 

هاوشێوەيان   ئارەزووی  و  پرسيار  و  ترس  جيهاندا  هەموو 

نەدەکرايەوە ڕوون  بۆيان  کە  خورافە  ،  هەبووە  بۆيەش  هەر 

دەروونييەکان دروستکراون؛ هەر لەبەر ئەمەشە کە کولتوورە  

هەيە  دا  نێوانيان  لە  زۆر  لێكچووى  خورافەى    جياوازەكان 

 . (22٤، 2٠1٠، )الكايد

 كان: یدانيەمە رێكاره -3

   :وه:ميتۆدى توێژینە 3-1 

ميتۆدی ڕووپێوی كۆمەڵايەتی بريتييە لە پشكنينێكی گشتگيری  

كۆمەڵگا بوارەكانی  لە  هەڵسەنگاندنێكی  ،  بوارێك  ياخود 

دا وهم توێژينەلە   (٤3،  1٩7٤،  )الشعبينی  زانستيانەی كۆمەڵگا

و  ڕوميتۆدى   دەرخستن  بۆ  بەکارهاتووه  كۆمەڵايەتى  وپێوی 

خوێندكارانى  وەسفكردنى   لاى  خورافى  هزرى  بونى  ئاستى 

روپێوى    يەبۆ  ،  زانكۆ زانيوە    كۆمەڵايەتىميتۆدى  گونجاو  بە 

 . بەمەبەستى گەيشتن بە ئەنجامەکانى توێژينەوەکە

 : وهتوێژینەى ڵگەكۆمە  3-2

توێژينەكۆمە  كە كە  لە   گروپێكە:  وهڵگاى  چە خاوه  سان  ند ن 

پيشە  كىندييەتمەتايبە ياخود  يان ديمۆگرافى  كولتورى  يان  يى 

كۆمە يان  دياريكراونڵايەئابوورى  لێيانەدهكە ،  تى    وه توانرێت 

توێژينە  (.٥٤٤،  1٩٩٩،  ڵبژێردرێت)الحسنهە  كەوهنمونەى 

بريتي توێژينەوەکە  ئەم  لکۆمەڵگەى  زانكۆى   ەە  خوێندكارانى 

 . خوێندكارە (23٠71مانى كە ژمارەيان )سلێ

توێژینەوە 3-3   كيەمەڕههە   ڵەو كۆمەئە  نموونە:  :نموونەى 

كە رێكخراوەيە  ياخود  لە توێژه  يە  ڵگاى  كۆمەر 

دهوه  وهيەكەوهتوێژينە كان زانياريە  وهلێيەكە،  گرێترى 

هۆى زۆرى بەبەهێنرێت  ردهكان دهنجامەرئەگيرێن و دهردهوه

ژماره دانيشتوانەزۆرى  ،  1٩8٠،  ر)دينكنبەگيرێتەده  وهى 

لە ،  (2٥7 نمونەى توێژينەوەکە بەشێوەيەكى هەرەمەكى سادە 

وەرگيراوە توێژينەوەكە  )،  كۆمەڵگەى  لە  بريتيە  (  378كە 

پێو    خوێندكار مۆرگان،  بە  ڕەگەزى  172)  كەانەى  لە  يان   )

( و  مێن  (2٠٦نێرن  ڕەگەزى  شار18٥)،  يان  لە  يان    دا ( 

( يان لە  232يان لە دەروەوەى شارن و )  (1٩3نيشتەجێن و )

و   خوێندكاران  مرۆييەكان  كۆلێجە  8٩)كۆلێجە  لە  يان   )

( تەنها  لە كۆلێجە پزيشكيەكانن٥7زانستيەكانن و  يان  وەك ،  ( 

 ( خراوەتە ڕوو  1لە خشتەى )

 توێژينەوەكە( نمونەى 1خشتەى )

 رێژە دوبارە  بژاردە گۆڕاو 

 ڕەگەز
 45.5 172 نێر 

 54.5 206 مێ

 شوێنى نيشتەجێبوون 
 48.9 185 ناوشار

 51.1 193 دەروەى شار

 پسپۆڕى 

 61.4 232 مرۆيى 

 23.5 89 زانستى

 15.1 57 پزيشكى 

 

زانيارى  ٤-3 کۆکردنەوەى  بۆكۆكردنەوەى    :ئامرازەکانى 

پێوەر توێژينەوەكە  نمونەى  لە  ئامادەكردوە  ێك زانياريەكان  يان 

كردوە و پاش وەرگرتنى رەزامەندى پسپۆران كە پێوەرەكەيان 

نمونەكەدا  پێوەرەكەيانهەڵسەنگاندوە   بەسەر  كە ،  دابەشكراوە 

لەخۆدەگرێت27) برگە  لە ،  (  فۆرمەكان  ئەوەى  پاش 

بۆ  ،  رگيراوەتەوەوەبەرتوێژان   شيكاريان  بۆ  ،  كراوەو 

( و  3هەريەكە لەبرگە كان هەڵبژاردەكانى )لەگەڵيدام( ژمارە )

 . ( يان وەرگرتوە1( و لەگەڵيدانيم )2تارادەيە لەگەڵيدام ژمارە )

ڕاستگۆيى   پێوەرەكە:  ىگۆیڕاست ٥-3 لە  دڵنيابوونەوە  بۆ 

بۆ   پێوەرەکە  بەخستنەڕووى  هەستاوە  توێژەر  پێوەرەکان 

لەپسپۆڕانى   ،  دەروونناسى،  بوارەکانى)کۆمەڵناسىژمارەيەک 

لەڕێگەى ،  پەروەردەيی( لێکردوون  داواى  توێژەر 

لەگونجاوى   ببنەوە  دڵنيا  وتوانايانەوە  پسپۆرى  بەکارخستنى 

لەگەڵ هەر گۆڕانکاری  ،  لەڕووى داڕشتن و ماناوە،  بڕگەکان

بزانن بەپێويستى  کە  زيادکردنێک  بڕگانەى ،  و  ئەو  توێژەر 

( پسپۆر يان زياتر بەباشيان نەزانيبێت  ٥لابردووە کە زياتر لە)

پسۆرەکان) ژمارەى  کە  بنەمايەى  ئەو  کەسە  ٥لەسەر   )

ئاستى  دەركەوت  برگەكان  گشت  چاكردنى  پاش  لەكۆتايدا 

( بريتيە  توێژينەوەكە  برگەكانى  گشت  %(  82.96راستى 

دەسەلمێنێت پێوەرەكە  راستى  بەرزى  رێژەى    لە،  كەئەمە 

وى پسپۆران و رونكردنەوە لەسەر  بە نا( دا ئاماژه  1پاشكۆی )

 راستى برگەكان دراوە. 

   پێوەرەكە: جێگيرى ٦-3

جێبە 3-7 نموونەى دواى  بەسەر  پێوەرەکان  جێكردنی 

داتاکان داخڵکردنى  و  هاوكۆلكەى  ،  توێژينەوەکە  بەڕێگاى 

بۆ نموونەکە وەرگيراوە  ى كرۆنباغئەلفا دەركەوت  ،  جێگيرى 

 ( بە  يەكسانە  جێگيرى  كە  ٠.832بەهاى  بەپێى(   ئەمەش 

نزيك   يەك  لە  جێگيرى  بەهاى  تا  ئەلفا  كرۆنباغ  هاوكۆڵكەى 

كەواتە ئاستى ،  پێوەرەكە نيشان دەداتببێتەوە ئاستى جێگيرى  

بەرزدايە. لەساتێكى  )  جێگيرى  خشتەى  لە  (  2وەک 

 خراوەتەڕوو.

 ( جێگيرى پێوەرەكە2خشتەى )

 ژمارەى برگە  ئەلفا كرۆنباغ 

٠.832 27 

 :ئامرازە ئامارييە بەکارهاتووەکانى توێژينەوەک  3-7

كرۆنباغ -1 جێگيرى    -هاوكۆلكەى  ئاستى  زانينى  بۆ  ئەلفا: 

 بڕگەكان

 
kژمارەی بابەتەکانی سەر تاقيکردنەوەکە : 

∑vi  کۆی جياوازييەکانی بەشە جياوازەکانی تاقيکردنەوەکە : 

vt2جياوازی نمرەکانی تاقيکردنەوەکان : 

2- ( )Tتاقيكردنەوەى  گۆڕاو  يەك    :(One Sample T-test(ى 

 بۆ دەرخستنى ئاستى پێوانەى پێوەرەكان.

 

 

3- ( سەربەخۆ Tتاقيكردنەوەى  گۆڕاوى  دوو  بۆ  (ى 

 (Independent Sample T-Test  بوونى دەرخستنى  بۆ   :)

 جياوازى گۆڕاوە دوو بژاردەييەكان. 

 
X= ژمێرەى ناوەندە  

S= پێوانەى لادانى   

 

٤- ( يەكلايەنە  جياوازى  شيكارى   One-Wayهاوكۆلكەى 

ANOVA نێوان لە  جياوازى  بوونى  دەرخستنى  بۆ   :)

  گۆڕاوەكان كە لە دوو بژاردە زياترن.

 
٥- ( بۆ  LSDهاوكۆلكەى   : فرەيى  بەراوردكردنى   )

 بەراوردكردنى جياوازى گۆڕاوەكان لەگەڵ يەكتردا 

(Kim, 2017, 23-25) 

 :  ئەنجامەكانى توێژینەوە -4

 خوێندكاران. ىخورافی لاهزرى بوونى پێوانەکردنی   -1

بوونى   پێوانەكردنى  خورافىبۆ  بە   هزرى  بەپشتبەست 

دەردەكەوێت   نمونە  يەك  بۆ  )ت(  ى هاوكۆڵكەى  )ت(  بەهاى 

خشتەيى ى  )ت(  بەهاى  لە  گەورەترە  ئاستى  و    هەژماركراو 

( بە  يەكسانە  ئەم  ٠.٠٠1بەڵگەدارى  ئەوە  (  ئەنجامەش 

پێوانەكردنى  وو  ڕدەخاتە پێوەرى  خورافىكە  لاى   هزرى 

زانكۆ هەيە  خوێندكارانى  ئامارى  بە   هەروەها،  بەڵگەدارى 

( ژمێرەيى  ناوەندى  لە  ٦3.٦7بەراوردكردنى  گەورەترە   )

( گريمانەيى  كەئەمەش  (  ٥٤ناوەندى  هزرى   دەريدەخات 

( دا  3وەك لە خشتەى )،  لاى خوێندكاران بوونى هەيە  خورافى

 ڕوونكراوەتەوە. 

 

 : زانينى گرنگترين بيرە خورافيەكان لاى خوێندكارانى زانكۆ -2

خشتەى لە  بڕگەكانى ٤)  وەك  سەرجەم  ڕوو  خراوەتە  دا   )

بەڵگەداريدان  لەئاستى  بەڵگەداريان  ،  پێوەركە  بەهاى  چونكە 

( بەڵگەدارى  ئاستى  لە  بەهاى  ٠.٠٥بچوكترە  يان    )ت(( 

خشتەيى ى  )ت(  بەهاى  لە  گەورەترە  بەڵام  ،  هەژماركراويان 

كە  دەردەكەوێت  بڕگەكان  ژمێرەيى  ناوەندە  بە  پشتبەست  بە 

( )كە دەستى ڕاستم بخورێت پارەم دەستدەكەوێت(  2٦بڕگەى )

 ئەمئەمەش ئەوە دەردەخات كە  ،  بەرزترين پلەى بەدەستهێناوە

لاى خوێندكاران هزرى خورافى( بونى 3خشتەى )  

ناوەندە  

 ژمێرەيى  

ناوەندى  

 گريمانەيى  

لادانى 

 پێوانەيى 

نمرەى  

 ئازاد

 بەهاى تا
 بەهاى بەڵگەدارى  

 خشتەيى  هەژماركراو

63.67 54 9.59 377 19.59 1.٩٦٦ 0.001 

دەست   خورانى  باوەڕيانوايە  توێژينەوەكە  نمونەى  زۆرينەى 

هەيە پارەوە  بە  )،  پەيوەندى  بڕگەى  )ئەگەر (  2٥هەروەها 

چاوت بفڕێت ميوانتان دێت( پلەى دووەمى گرتووە بە ناوەندە  

( )2.٦٥ژمێرەيى  برگەى  كاتێكدا  لە  س(  23(  هەمى  ێپلەى 

 ( ژمێرەيى  ناوەندە  بە  واتايەيى  2.٥٩گرتوە  بەو  ئەمەش   )

توێژينەوەكە   باوەڕەدان  نمونەى  ئاژەڵێكى كە  لەو  كەروێشك 

بڕگەى   و  بەخێوبكرێت  لەماڵدا  نابێت  پلەى   (27)شومەو 

بەمەش   وەرگرتوە  لەوباوەڕەدان چوارەمى  نمونەكە  زۆرينەى 

دەب  پێكەوە  ماستاو  و  ماسى  نەخۆشيێخواردنى  هۆى  ەكانى  تە 

)،  پێست بڕگەى  دا  كاتێك  پياو)چ(  1لە  تێدەكات(    سى  كارم 

بڕوانە ،  (2.٤7نجەمى وەرگرتوە بە ناوەندە ژمێرەيى )ێپلەى پ

 بۆ ڕونكردنەوى زياتر. (٤خشتەى )

 

( بيرە خورافيەكان لاى خوێندكارانى زانكۆ ٤خشتەى )  

 بەهاى بەڵگەدارى   بەهاى )تا(  لادانى پێوەرى   ناوەندى ژمێرەيى   وانيە تاڕادەيەك وايە بەتەواوى وايە بڕگەكان پلە

1 26 251 127 0 2.66 0.47 109.512 0.000 

2 25 283 56 39 2.65 0.66 77.866 0.000 

3 23 268 64 46 2.59 0.70 72.078 0.000 

4 27 217 161 0 2.57 0.50 101.074 0.000 

5 1 179 199 0 2.47 0.50 96.19 0.000 

6 24 201 142 35 2.44 0.66 72.099 0.000 

7 15 171 179 28 2.38 0.62 74.584 0.000 

8 19 169 180 29 2.37 0.62 74.018 0.000 

9 4 173 171 34 2.37 0.64 71.589 0.000 

10 9 164 183 31 2.35 0.63 72.928 0.000 

11 3 167 176 35 2.35 0.64 71.024 0.000 

12 22 175 159 44 2.35 0.68 67.232 0.000 

13 6 169 168 41 2.34 0.66 68.386 0.000 

14 12 157 192 29 2.34 0.62 73.915 0.000 

15 5 157 191 30 2.34 0.62 73.402 0.000 

16 21 145 206 27 2.31 0.60 75.077 0.000 

17 14 155 184 39 2.31 0.65 69.193 0.000 

18 10 162 168 48 2.30 0.68 65.563 0.000 

19 7 145 196 37 2.29 0.63 70.185 0.000 

20 8 160 166 52 2.29 0.69 64.11 0.000 

21 11 150 185 43 2.28 0.66 67.566 0.000 

22 13 153 175 50 2.27 0.68 64.861 0.000 

23 2 150 180 48 2.27 0.67 65.627 0.000 

24 17 137 187 54 2.22 0.68 63.745 0.000 

25 20 154 147 77 2.20 0.76 56.693 0.000 

26 18 145 164 69 2.20 0.73 58.942 0.000 

27 16 130 182 66 2.17 0.70 60.181 0.000 

 377 نمرەى ئازاد

 1.٩٦٦ بەهاى خشتەى 

 

بوونى   -3 جياوازى  ئاستى  خورافىزانينى  لاى    هزرى 

)ڕەگەز گۆڕاوەكانى  بەپێى  زانكۆ  شوێنى  ،  خوێندكارانى 

 جۆرى خوێندن(. ، نيشتەجێبوون

 یەكەم: بەپێى ڕەگەز 

ب سەربەخۆ ەپشت  گۆڕاوى  دوو  بۆ  )ت(  هاوكۆڵكەى  بە  ست 

لە  دەردەكەوێت   هەيە  جياوازى  بونى  كە  هزرى  ئاستى 

بەو  ،  لاى خوێندكارانى زانكۆ بەپێى گۆڕاوى ڕەگەز  خورافى

بەهاى )ت( ى  ێپ لە  )ت( هەژماركراو گەورەترە  بەهاى  يەى 

بەراوردكردنى   ( وە بە٠.٠٠1ى بە ئاستى بەڵگەدارى ) يخشتە

ە ژمێرەيى ڕەگەزەكان دەردەكەوێت كە ناوەندە ژمێرەى  دناوەن

زى ( بچوكترە لە ناوەندە ژمێرەيى ڕەگە٦1.7٤ڕەگەزى نێر )

( كە    (٦٥.2٩مێ  دەردەخات  ئەوە  ئەنجامەش  هزرى  ئەم 

وەك  ،  لاى ڕەگەزى مێينە زياترە وەك لە ڕەگەزى نێر  خورافى

 ( خراوەتە ڕوو. ٥لە خشتەى )

بە پێى ڕەگەز هزرى خورافى( جياوازى ٥خشتەى )  

 ناوەندە ژمێرەيى   دووبارە  بژاردە 
 نمرەى ئازاد لادانى پێوانەيى 

 بەهاى تا

 خشتەيى  هەژماركراو بەهاى بەڵگەدارى  

 10.776 61.7٤ 172 نێر 
376 3.637 1.966 0.001 

 8.167 65.2٩ 206 مێ

 

 دووەم: بەپێى شوێنى نيشتەجێبوون 

ب  شێوە  نامەبەه دوو  ەپشت  بۆ  )ت(  هاوكۆڵكەى  بە  ست 

ئاستى  لە  هەيە  جياوازى  كە  دەردەكەوێت  سەربەخۆ  گۆڕاوى 

لاى خوێندكارانى زانكۆ بەپێى گۆڕاوى    هزرى خورافىبونى  

نيشتەجێبوون هەژماركراو  ،  شوێنى  )ت(  بەهاى  پێيەى  بەو 

ى   )ت(  بەهاى  لە  بەڵگەدارى  گەورەترە  ئاستى  بە  خشتەى 

و بەبەراوردكردنى ناوەندە ژمێرەييان دەردەكەوێت    ( ٠.٠٠1)

خورافىئاستى  كە   كە   هزرى  خوێندكارانەى  ئەو  لاى 

لاى ئەو    هزرى خورافىنيشتەجێى ناوشارن كەمترە لە ئاستى  

بەو پێيەى  ،  خوێندكارانەى كە لە دەرەوەى شارەكان نيشتەجێن

نيشتەجێن شارەكان  ناوە  لە  ئەوانەى  ژمێرەيى    ناوەندى 

ژمێرە  (٥7.٦1) ناوەندە  لە  كە  يبچوكترە  ئەوانەى  ى 

( ٦( وەك لە خشتەى )٦٥.٦٩لەدەرەوەى شارەكان نيشتەجێن )

 دا خراوەتە روو.

بەپێى ڕەگەز هزرى خورافى( جياوازى ٦خشتەى )  

 نمرەى ئازاد لادانى پێوانەيى  ناوەندە ژمێرەيى  دووبارە  بژاردە
 بەهاى تا

 بەهاى بەڵگەدارى 
 خشتەيى هەژماركراو

 11.216 61.57 185 ناوشار
376 4.269 1.966 0.001 

 7.203 65.6٩ 193 دەروەى شار

 سێهەم: بەپێى جۆرى خوێندن

جۆرى خوێندن پشت  گۆڕاوى  بۆ زانينى بونى جياوازى بەپێى  

 One-Wayشيكارى جياوازى يەك ئاڕاستە )بە هاوكۆڵكەى  

ANOVAلە هەيە  جياوازى  كە  دەردەكەوێت  هزرى    ( 

جۆرى    خورافى گۆڕانى  بە  چونكە  ،  خوێندنخوێندكاران 

بەڵگەدارى ) ئاستى  لە  بچوكترە  بەڵگەدارى  ( ى  ٠.٠٥بەهاى 

 ( دا خراوەتە ڕوو.7وەك لە خشتەى )، ئامارى

بەپێى جۆرى خوێندن هزرى خورافى( جياوازى 7خشتەى )  

 بەهاى بەڵگەدارى  ( Fبەهاى ) دووجاى ناوەند  نمرەى ئازاد كۆى دووجاكان سەرچاوەى جياوازى

 7958.374 2 15916.748 لە نێوان گروپەكان

 50.130 375 18798.575 لە ناو گروپەكان 0.000 158.756

   377 34715.323 گشتى  

 

ئەوەى   )هاوكۆلكەى  لەبەر  ئاڕاستە  يەك  جياوازى  -Oneشيكارى 

Way ANOVA ناڵێت   ماندەڵێت كە جياوازى هەيە بەڵام پێمانێ ( پ

بۆيە پشت بە هاوكۆڵكەى جياوازى فرەيى  ،  كە جياوازيەكە لەكوێدايە

(LSD  كە دەريدەخەن  ئەنجامەكان  و  دەبەستين  بنەڕەتى  (  جياوازى 

  هزرى خورافى واتا    يەلە نێوان خوێندكارانى كۆلێجە زانستيەكان دا

وەك لە خوێندكارانى ، جياوازەخوێندكارانى كۆلێجە زانستيەكان لاى 

كۆلێجە مرۆييەكان و كۆلێجە پزيشكيەكان و لەبەرئەوەى كە ناوەندە  

ناوەندە ژمێرەيى   لە  بچوكترە  زانستيەكان  كۆلێجە  خوێندكارانى 

گشتى كە    لەبەرئەوە ،  ژمێرەيى  خورافى دەردكەوێت  لاى    هزرى 

بە   بەراورد  بە  كەمترە  زانستيەكان  كۆلێجە  خوێندكارانى 

 خوێندكارانى ترى زانكۆ.  

 (LSD( بەراوردى فرەيى )8خشتەى )

 ناوەندەكان
جياوازى  

 ناوەندەكان

ناوەندە 

  ژمێرەيى

بەهاى  

 بەڵگەدارى 

 مرۆيى
 *15.43365 زانستى

67.42 
0.000 

 0.460 0.77329 پزيشكى

 زانستى
 *15.43365- مرۆيى

51.9٩ 
0.000 

 0.000 *14.66036- پزيشكى

 پزيشكى
 0.77329- مرۆيى

66.6٥ 
0.460 

 0.000 *14.66036 زانستى

  63.67 ناوەندە ژمێرەيى گشتى

 دەرئەنجامەكانى توێژینەوەكە 4-2

 زاڵە بەسەر بيركردنەوەى خوێندكارانى زانكۆ  هزرى خورافى -1

خورافى -2 لە   هزرى  وەك  زياترە  مێينە  خوێندكارانى  لاى 

 خوێندكارانى ڕەگەز نێر 

ئەو خوێندكارانە زياترە كە    هزرى خورافى -3 دەرەوەى  لاى  لە 

 شارەكان نيشتەجێن 

دەخوێنن   -٤ زانستيەكان  كۆلێجە  لە  خوێندكارانەى  بيرى ئەو 

لە كۆلێجە پزيشكى  لەو خوێندكارانەى  خورافيان كەمترە وەك 

 و كۆلێجە مرۆييەكان دەخوێنن. 

 ڕاسپاردەکانی توێژینەوە:  4-3 

بەكارهێنانى   -1 كەمكردنەوەى  و  زانستى  هزرى  بە  برەودان 

 زاراوەو بيرە خورافيەكان لە كۆمەڵگەدا 

و   -2 ڕاستکردنەوە  وە  باو  ڕۆشنبيری  کەلتوری  گۆڕينی 

گونجاندنی پێکهاتەکانی و لابردنی هزرە ستۆکەکان بە بابەتی  

پێشکەوتنی   ڕەوڕەوەی  لەگەڵ  بگونجێت  کە  سەردەميانە 

 گەلاندا.

ئەو   -3 بيرى چلابردنى  نيشاندەرى  كە  دەستەواژانەى  و  ەمك 

 خورافين لە مەنهەجەكانى خوێندن دا.  

پەرەپێدانی   -٤ لە  يەکەمن  بەرپرسياری  فێرکردن  و  پەروەردە 

هزری زانستی بابەتی و ئەزموونی و پراکتيکی فێرخوازان تا 

دوگما  و  خورافی  بيروباوڕێکی  هەموو  لە  دووربکەونەوە 

 بوون.

 وە: پێشنيارەکانی توێژینە 4-4

هزرى   -１ لەسەر  بەراوردكارى  توێژينەوەيەكى  ئەنجامدانى 

 ى زانكۆ و دەرەوەى زانكۆ  خورافى لە نێوان خوێندكاران

لاى ئەنجامدانى   -２ خورافى  هزرى  لەسەر  توێژينەوەيەك 

 مامۆستايانى زانكۆ 

لە   -３ خورافە  گەشەى  لەسەر  تيۆرى  توێژينەوەيەكى  ئەنجامدانى 

 ى كورديداكۆمەڵگە

ماريفييەکانی   -４ کايە  گشت  لە  زانستی  توێژينەوەی  ئەنجامدانی 

زانستيەکان ناوەندە  لەلايەن  فێرکردن  و  وەك  ،  پەروەردە 

 زانکۆو ڕێکخراوەکان. 

بەستنی کۆنگرە و ۆرك شۆپ لەلايەن دەسگا پەيوەندارەکان بە  -５

و  کێشە  و  پرس  کردنی  تاوتوێ  بۆ  زانکۆکان  تايبەتی 

داهات لەسەر  خورافە  و  لێکەوتەکانی  پەروەردەکاران  ووی 

 ئەمەش نەوەی نوێ دێنيتە کايەوە. ، فێرخوازان

 

 ناوى ئەو پسپۆڕانەى پێوەرەكەيان هەڵسەنگاندوە(  1پاشكۆى )

حاو   شوێنى كار  ناوى پسپۆر ژ
گون

جاو   
نەگون

ى   
ر
رانكا

گۆ
 

ى  
شت

ى گ
كۆ

ژە 
رێ

 

 %74.07 27 4 3 20 سلێمانی  -پەروەردەی بنەڕەت پ.ى.د حەسەن فەخرەدين خالد  1

 %81.48 27 3 2 22 سلێمانی  -پەروەردەی بنەڕەت پ.ى.د نازەنين عوسمان  2

 %85.19 27 2 2 23 سلێمانی  -پەروەردەی بنەڕەت د. کانی سالار عوسمان  3

 %88.89 27 1 2 24 سلێمانی  -پەروەردەی بنەڕەت م. عادل محمد نورى  4

 %85.19 27 4 0 23 سلێمانی  -پەروەردەی بنەڕەت سۆران حمە ئەمين ئەحمەد م.ى  5

  

 كۆيى گشتى 
112 9 14 135 4.15 

 

 100* راستى رواڵەت= كۆى راستى / ژمارەى پسپۆر

= 4.15/5*100 

= 82.96%   

 ( پێوەرى بەكارهاتووى توێژينەوەكە 2پاشكۆى )

 وانيە تاڕادەيەك وايە بەتەواوى وايە بڕگەکان ژ

    چاوى پيس كاردەكاتە سەرم 1

    بە شەو ڕشتنی ئاوی گەرم خراپە 2

    چەپلەر ناچێتە بەهەشتەوە. 3

4 
مێژووی لە دايک بوون، کاريگەری هەيە لەسەر هەڵسوکەوتی 

 مرۆڤ.
   

    كەڵەشێر لە ناوەخت دا بخوێنێ خراپە  5

    کەسانی تر. نابێت مقەست بدەيتە دەستی   6

    پێڵاوی هەڵگەڕاوە کارێکی باش نييە.  7

    وەڕينی سەگ، بە شەو ئەبێتە هۆی مردنی دراوسێيەک. 8

    لەگەڵ هەموو دڵۆپە بارانێکدا فريشتەيەک هەيە. 9

    مووروی شين خەڵکی لە بەڵاو چاوپيسی ئەپارێزێت.  10

    دەخاتەوە لە نەهامەتی.هەڵواسينی ناڵ و شاخی ئاژەڵ دورت  11

    ( بەڵا و چارە ڕەشی بەدواوەيە.13ژمارە ) 12

    بڕوام بە رۆڵی شانس هەيە 13

    قورقوشم توانەوە بەسەر کەسی ترساودا ئەبێتە هۆی چاکبونەوەی. 14

    دەبێت ئاگامان لە منداڵ بێت شەوە نەيبان  15

    بەشێك لە پشيلە ڕەشەكان جنۆكەن 16

    ئاوڕشتن بەدواى كەسێك دا كەسەفەر دەكات دەبێتە مايەى خێر 17

    كونەپەپوو باڵندەيەكى شومە 18

    ڕێوى لەسەر ڕێگەت ببينيت، باشە دێت بەپيرتەوە  19

    سەيركردنى ماسى لە ئاودا بۆ نەخۆشى زەردووى بەسودە 20

    نەبێتەوە دەرزى دان لە جل وادەكات حنۆكە لێت نزيك   21

    ددان کەوتن لە خەوندا ئەبێتە هۆی مردنی خزمێک.  22

    كەروێشك ئاژەڵێكى شوومە، نابێت لەماڵدا بەخێوبكرێت  23

    لە کاتی مارەبڕيندا نابێت تەزبيح يان پەنجەکان بتەقێنرێت.  24

    ئەگەر چاوت بفڕێت ميوانتان دێت. 25

    پارەم دەستدەكەوێت كە دەستى ڕاستم بخورێت   26

    ماسى و ماستاو پێكەوە ناخۆم  27

 : الملخص

أسطورية وتاريخ لآلاف السنين، من الصعب القضاء عليها بسهولة بين الأفراد في المجتمع، والهدف من هذه الدراسة هو قياس مدى الخرافة كثقافة لها جذور  

ام عليم(، تم استخد انتشار الفكر الخرافي بين طلاب الجامعة ومعرفة أهم الفكر الخرافي لدى طلاب الجامعة وفقاً للمتغيرات )الجنس، مكان الإقامة، نوع الت

( طالب وطالبة، وقام الباحث بإعداد  378المنهج الوصفية لوصف الأفكار الخرافية لدى الطلاب، مجتمع البحث من طلبة جامعة السليمانية واخذ عينة من )

كر الخرافي يسيطر على ( فقرة بعد الحصول على صدق وثبات المقياس وتحليل البيانات وقد توصل البحث الى الاستنتاجات التالية: الف27مقياس مكون من )

 وم الإنسانية. تفكير طلبة الجامعة و أكثر شيوعًا بين الطلاب الذين يعيشون خارج المدن وهي أقل بين طلاب الكليات العلمية منها في كليات الطب والعل

 كلمات مفتاحية )خرافة، أسطورة، طالب، جامعة، فكر( 

Abstract: 

Superstition as a culture has mythological and historical roots, and it is difficult to remove so easily among individuals 

in society. This study  aims to measure the prevalence of superstitious thought among students and find the most 

important superstitious thought among university students. According to the variables (gender, place of residence, and 

specialty ) the descriptive method was used to describe superstitious thoughts among university students, the research 

community is the students of Sulaimani University and (378) students were taken as a sample. The researchers prepared 

a scale consisting of (27) items after obtaining the truth and stability of the scale and analyzing the data the results show 

that Superstitious thoughts dominate the thinking of university students. Superstitious thoughts are more among female 

students than male students and  more among students who live  in urban areas and It is lower among students in 

scientific colleges than in medical and humanities colleges. 

 Keywords (superstition, myth, student, university, thought) 

